
49. landssambandsfundur Soroptimista haldinn í Félagsheimilinu Klifi, 

Ólafsvík, 23. apríl 2022 kl. 9:00 - 16:00 
 

1. Fundarsetning  

Forseti SIÍ, Guðrún Lára Magnúsdóttir, setti fundinn og bauð systur velkomnar að félagsheimilinu Klifi 

í Ólafsvík. Systur hófu fundinn á því að syngja lagið Ákall, Ein bischen Frieden, við texta Jónbjargar 

Eyjólfsdóttur, Eiðum, Suður-Múlasýslu.  

Kveikt á kertum 

Helga Valdís Guðjónsdóttir, formaður Soroptimistaklúbbs Snæfellsness, kveikti á kerti fyrir 

Landssambandsfundinn. 

Sigrún Þorgeirsdóttir verðandi forseti, Soroptimistaklúbbi Reykjavíkur, kveikti á kerti fyrir 

Landssamband Soroptimista. 

Sigríður Þórarinsdóttir, Soroptimistaklúbbi Snæfellsness, kveikti á kerti fyrir Evrópusamband 

Soroptimista. 

Kristín Sjöfn Helgadóttir, Soroptimistaklúbbi Árbæjar, kveikti á kerti fyrir Alþjóðasamband 

Soroptimista. 

Forseti SIÍ kveikti á kerti fyrir systur í Úkraníu og friði í heiminum. 

Minning látinna systra  

Kristjana Jónsdóttir 1. varaforseti minntist látinna systra, „Aldrei gleymt, alltaf saknað“. Látnar systur 

eru í Bakka- og Seljaklúbbi: Svala Lárusdóttir, í Grafarvogsklúbbi: María Norðdahl, í Keflavíkurklúbbi: 

Sigríður Eyjólfsdóttir, í klúbbi Mosfellssveitar: Margrét Eggrún Arnórsdóttir og María 

Guðmundsdóttir, í Snæfellsness klúbbi: Kay Wiggs og Sveinbjörg Eyvindsdóttir. 

   Fyrrverandi forsetar Soroptimista voru beðnir um að rísa á fætur og klöppuðu fundarsystur fyrir 

þeim og velunnum störfum þeirra. 

Markmið og hvatning  

Systur risu á fætur og fóru með markmið og hvatningu Soroptimista. 

Nafnakall  

Sigríður Bjarney Aadnegard ritari las upp nöfn fulltrúa, nokkrar þeirra fóru með tvö atkvæði. 

Kosning fundarstjóra 

Mjöll Flosadóttir í klúbbi Hafnarfjarðar og Garðabæjar var tilnefnd sem fundarstjóri, ritarar voru 

tilnefndir þær Elísabet Valtýsdóttir og Ingibjörg Stefánsdóttir frá Soroptimistaklúbbi Suðurlands og 

atkvæðateljarar þær Margrét Vífilsdóttir, Akranesklúbbi, og Ragnheiður Þórsdóttir, Akureyrarklúbbi.  

Fundarstjóri tók til starfa og lýsti fundinn löglegan þar sem boðað hafði verið til hans með löglegum 

hætti. 

2. Skýrslur samkvæmt stjórnskipulagi SIÍ  

Skýrslur frá síðasta starfsári, 2020-2021  

Skýrslurnar hafa verið á vefnum til athugunar og umfjöllunar og verða bornar upp eftir umræður og 

frekari umfjöllun.  

   Guðrún Lára Magnúsdóttir, forseti SIÍ, flutti skýrslu sína. Haldnir voru 6-11 fundir, fjarfundir voru á 

milli 50-60 talsins, meðalfundarsókn var um 70%. Á haustfundinn á Hótel Laugarbakka mættu 147 

systur og þar flutti Ingrid Kuhlman frá Þekkingarmiðluninni fyrirlestur um jákvæða sálfræði.   

   Guðrún Lára greindi frá starfi klúbbanna. Haldnir voru 11 stjórnarfundir, ritnefnd fundaði 3svar 

sinnum,  verkefnastjórar funduðu eftir hentugleikum. Nefndi Guðrún Mentorverkefnið, en 

vangaveltur eru um hvernig má innleiða það hér á landi. Ræddi hún einnig um Leiðtoganámskeiðið 

sem haldið var í júni 2021 rafrænt. Stórir styrkir veittir úr Forsetasjóði á árinu voru til Lífs 

styrktarfélags, 3 milljónir króna, og til Sigurhæða, sem fengu 2.000.000. kr. 

10 forsetabréf voru send út og greinar voru skrifaðar í Fregnir, sent var bréf til Guðlaugs Þórðarsonar 



utanríkisráðherra þar sem óskað var eftir því að sendiráð Íslands erlendis yrðu lýst upp í 

appelsínugulum lit í tilefni af árlegu átaki gegn ofbeldi gegn konum 25. nóvember til 10. desember. 

Verkefnið „Velja að vaxa“ fólst m.a. í að systur gróðursettu tré um land allt í tilefni af 100 ára afmæli 

Soroptimista.  

 

Laga- og reglugerðarnefnd 

Þóra Guðnadóttir, Soroptimistaklúbbi Kópavogs. Þóra gerði grein fyrir þýðingu laganna og kynningu 

til systra. Lög Landssambandsins koma frá Evrópu. Í byrjun febrúar voru helstu breytingar kynntar og 

stjórnin hefur samþykkt þær. Afgreiðslu hefur verið frestað til að hægt sé að fara yfir allar 

athugasemdirnar sem bárust. Systur í laganefnd sögðu sig allar úr nefndinni og er málið nú alfarið í 

höndum Landssambandsins. 

 

 

Markmið 5  

Gjaldkeri-Fjárhagsnefnd  

Reikningar SIÍ. Jóna Th. Viðarsdóttir gjaldkeri SIÍ fór yfir reikninga Soroptimistasambandsins, en 

reiknisárið náði yfir 1. október 2020 - 30.sept. 2021.  Hún fór yfir sögu síðasta starfsárs í tölum, en 

þær segja til um hvað hefur verið gert. Jóna útskýrði m.a. hvernig félagsgjöldin skiptast. Einnig gerði 

hún grein fyrir efnahagsreikningi, eignum, skuldum og stöðu fjárhags o.fl. 

Verkefnasjóður. Guðrún Erla Björgvinsdóttir greindi frá stöðu verkefnasjóðs, en hann fær m.a. tekjur 

sínar vegna sölu minningarkorta, framlags frá SIÍ, styrkja frá klúbbum o.fl.  

Systrasjóður. Árlega er veittur einn styrkur sem samsvarar einum mánaðarlaunum 

grunnskólakennara. Enginn styrkur var veittur á síðasta ári og því enginn fundur haldinn. 

Ferðasjóður. Sjóðurinn styrkir systur til að sækja fundi og ráðstefnur þegar talið er að ávinningur sé af 

þeim fyrir starfsemina. Engin systir sótti um styrk á síðasta ári. 

Fyrirspurnir um þessar skýrslur voru engar. 

Skýrsla forseta var borin upp. Samþykkt samhljóða. 

Ársreikningarnir voru bornir upp. Samþykktir samhljóða. 

 

Markmið 4  

Nafnalisti-Starsgreinanefnd 

Arna S.D. Christiansen, Soroptimistaklúbbi Austurlands hefur tekið við umsjón með nafnalista. 

Umsjónarmaður nafnalista SIÍ sér um félagatal, embættismannalista og starfsgreinalykil. 

Arna las skýrsluna sem Laufey fráfarandi formaður starfsgreinanefndar skrifaði. Þrír fulltrúar eru í 

starfsgreinanefnd. Starfsgreinanefnd sker úr um ágreiningsmál. Nafnalistinn - félagatalið er alltaf í 

endurvinnslu og nýjustu upplýsingar má finna inni á vefsíðunni. Þegar nýjar systur bætast við eða 

hætta skal nota viðeigandi eyðublað á vefnum. Nokkur ný starfsheiti hafa bæst við og er nýr 

starfsgreinalykill 2021 í vinnslu. Fjölmennasti flokkurinn er viðskipti og þjónusta en fámennasti sá sem 

snýr að tækni og vísindum. 

Nítján klúbbar eru í SIÍ. Meðalaldur systra er 64 ár og voru þær 608 talsins 1. júlí 2021.  Átta systur 

hafa látist og 34 hafa sagt sig úr klúbbnum, en 18 nýjar systur hafa bæst við. Systrum fækkaði um 25 

á milli ára. Enn vantar myndir af nokkrum systrum, en þeim hefur þó fjölgað verulega.   

 

Útbreiðslunefnd – Sigríður K. Gísladóttir, Soroptimistaklúbbi Austurlands. Starfsárið 2020-2021 var 



ekki með mikilli reisn, en þær eru þó að undirbúa stofnun klúbbs á norðanverðum Vestfjörðum. Það 

vantar fleiri systur í yngstu aldurshópana. Nefndin er samt sem áður bjartsýn og telur að það séu 

bjartir tímar fram undan. Nefndin ætlar að vera með einhvers konar smiðju á Haustfundi, þar sem 

fjallað verði um hvernig við löðum að okkur nýjar systur. 

Í júní er fundur í Belgíu og eru mjög áhugaverð þemu þar sem ættu að falla vel að starfi nefndarinnar, 

m.a. hvernig á að taka á umróti og deilum í klúbbum.  

 

Skólastyrkjanefnd  

Ingunn Ásdís Sigurðardóttir, Soroptimistaklúbbi Skagafjarðar. Tvær konur eru í nefndinni.  

Tvær umsóknir um styrki voru sendar áfram til Evrópusambandsins og fengu báðar styrk. Hlutverk 

nefndarinnar er að fara yfir umsóknir um styrki til SIE. Nefndin gengur úr skugga um að styrkumsóknir 

uppfylli allar kröfur sem til þeirra eru gerðar og að þær falli undir markmið Evrópusambandsins um 

áherslur í styrkveitingum. Vegna Covid þurfti að halda fundina á netinu. Þrjár konur sóttu um, 

umsóknir tveggja fóru áfram og fengu báðar styrki upp á samtals 7000 evrur. Það skiptir miklu máli að 

vandað sé til umsóknanna því margir eru um hituna. Skólastyrkjanefnd virkar eins og nálarauga fyrir 

umsóknirnar, og reyndin er sú að umsókn frá Íslandi hefur aldri farið í ruslflokk. Sigríður hvatti 

klúbbana til að nýta þennan möguleika, það munar um þessa styrki og skoraði hún á klúbbana að 

kynna sér vel þessa skólastyrki. Nefndin er tilbúin að aðstoða, en Ingunn Ásdís benti á að allar 

upplýsingar séu á vefnum og umsækjendur þurfi ekki að vera Soroptimistar. Ísland var fyrst 

þátttakandi í þessu verkefni 1991. 

 

Markmið 3  

Sendifulltrúar. Rannveig Thoroddsen: Sendifulltrúar voru með 3ja daga fund á netinu undir stjórn 

Hafdísar Karlsdóttur, þar sem farið var yfir allar breytingatillögur við lagabreytingarnar.  

Ragnheiður Gunnbjörnsdóttir Soroptimistaklúbbi Akureyrar: Íslensku sendifulltrúarnir hafa setið alls 5 

fundi með evrópskum systrum. Ýmis málefni voru á dagskrá, aðallega framgangur nýrra laga, hvernig 

gengi að þýða nýju lögin o.fl. Málefni Úkraínu voru líka rædd, enda var öllum brugðið vegna stríðsins 

sem geisar þar.  

Einnig var rætt um Singleklubbs og E-klúbba, en Svíþjóð ætlar að stofna klúbb nú í vor. Aðstæður 

systra um allan heim eru mjög misjafnar. Rætt var um greiðslur þegar konur hætta, en það er 

misjafnt milli landa hvernig klúbbarnir framkvæma það.  

Rannveig: Opening doors to a bright future, gengur út á að auka aðgengi jaðarsettra stúlkna og 

kvenna að menntun. Sendifulltrúarnir tveir munu sitja fundinn í Belgíu í júní, en samhliða fundinum 

verður boðið upp á námskeiðið Veljum að vaxa. Einnig minnti hún á Norrænu dagana í Kalmar 22.-25. 

september 2022 og hvatti hún allar systur til að sækja þá.  

Dagana 2.-4. júlí 2021 var haldinn sendifulltrúafundur rafrænt, en þar var Hafdís Karlsdóttir kosin 

forseti SIE, en hún er fyrsti íslenski soroptimistinn til að gegna þessu mikilvæga embætti í 100 ára 

sögu samtakanna. Norrænir vinadagar féllu niður.  

Upplýsingafulltrúi Ingibjörg H. Halldórsdóttir hefur séð um vef klúbbs Seltjarnarness og hefur setið 

stjórnarfundi í vetur. Ingibjörg hefur þýtt lauslega ávarp forseta Evrópusambandsins um Roðagyllum 

heiminn, hefur birt tvær greinar um Herdísi Tómasdóttur veflistakonu, grein um erindi Kristrúnar 

Heimisdóttur og Heimskona gerist sveitakona. Ingibjörg setur fréttir inn á vef sambandsins og vonast 

til að starf upplýsingafulltrúa festist betur í sessi í framtíðinni, en engin starfslýsing er til. 

 

Ritnefnd Fregna. Margrét Helgadóttir, soroptimistaklúbbi Hafnarfjarðar og Garðarbæjar. Fjórar 

systur úr klúbbnum eru í ritnefnd. Ritnefnd Fregna sér um að setja efni inn á vef soroptimist.is . 

Fregnir komu út 3svar sinnum á árinu og eingöngu rafrænt. Á vefnum er einnig forsetabréfum deilt. 



Nefndin hefur gefið út 5 blöð, og er efnið nokkuð fjölbreytt. Nefndarkonur vildu gjarnan fá greinar frá 

fleiri klúbbum og hvatti Margrét klúbba til að senda meira efni. Margrét vill gjarnan heyra álit systra á 

hvernig Fregnir eigi að vera í framtíðinni. Ekkert blað hefur verið gefið út á prenti í nokkurn tíma, og 

eru engar auglýsingar í netútgáfunni. Nefndarkonur hafa unnið hver í sínu horni, og er mesta vinnan 

fólgin í prófarkalestri.  

Vefnefnd.  Kristjana G. Jóndóttir 1. varaforseti SIÍ, soroptimistaklúbbi Árbæjar. 

Reynt er að setja nýtt efni inn bæði á innri og ytri vefinn, og er heilmikinn fróðleik þar að finna. Ekki 

má gleyma FB síðunni og er mjög margt að frétta þar, en hins vegar varðveitist efnið betur á innri og 

ytri vefnum en á FB síðunni. Það er hvatning fyrir klúbba að fylgjast með starfi annarra klúbba.  

Markmið 1 og 2 og verkefni á vegum stjórnar  

Verkefnastjórar. Ellen Tyler verkefnastjóri SIÍ, soroptimistaklúbbi Kópavogs. 

Ellen þakkaði verkefnastjórum fyrir vinnu þeirra, en verkefni soroptimista tengjast flest heilsu og 

vellíðan, menntun fyrir alla og jafnrétti kynjanna. Í fyrra var lítið af umhverfismálum, en með 

gróðursetningunni 2021 í tilefni af 100 ára afmæli soroptimistahreyfingarinnar, má segja að 

viðsnúningur hafi orðið í umhverfismálum.   

Verkefnið Roðagyllum heiminn, þekkið einkenni ofbeldis. Finna má myndband inni á soroptimist.is 

Þekkið rauðu ljósin.  

Boðun/Advocacy.  María Björk Ingvadóttir talskona Boðunar talaði frá Svíþjóð: stór hluti starfsins er 

að vera í góðu sambandi við starfssystur í Evrópu. Verkefnið Veljum að vaxa: Soroptimistar fengu að 

dreifa íslenskum myndböndum Þekktu rauðu ljósin, en SIE ætlar að taka þau upp og miðla þeim 

áfram. María Björk sagði að grunngildi væru mjög mikilvæg ekki síst núna þegar stríð geisa í Evrópu. 

Við þurfum að vinna að friði. En við þurfum að styrkja hvor aðra og hjálpa systrum til að hjálpa 

öðrum. Hugsum hnattrænt en vinnum verkefni heimavið. Samtakamáttur kvenna nær fram því besta 

sem völ er á. 

SNLA  

Ingibjörg Jónasdóttir soroptimistaklúbbi Bakka- og Selja talaði fyrir hönd Eyrúnar Ingvadóttur sem 

hefur stýrt verkefninu frá 2017. Haldnir hafa verið Skype fundir, en fella þurfti niður 

leiðtoganámskeiðið 2020 vegna Covid. Vefnámskeið var haldið í staðinn 2020-21 hjá dönskum 

systrum, en mjög krefjandi er að halda utan um slíka vinnu. 5 stúlkur frá hverju landi tóku þátt. Haldin 

voru 7 2ja klukkutíma vefnámskeið, og voru erindin af ýmsu tagi. Því miður heltust nokkrar stúlkur úr 

lestinni, en erfitt reyndist að halda svona námskeið á netinu. Næsta leiðtoganámskeið verður haldið á 

Bifröst í Borgarfirði 26. júní til 1. Júlí næstkomandi. Fyrirlesarar sem vitað er um í dag eru þær Ásta 

Finnsdóttir, forstjóri Krónunnar, og mun hún fjalla um sjálfbærni, og Linda Sheng mun halda 

fyrirlestur um My Dream. 

Norræna nefndin hittist mánaðarlega og er að ljúka við umsókn til norræns sjóðs og hefur sótt um til 

SIE. Á námskeiðinu eiga stúlkurnar að kynna efnið Draumurinn minn. Hvernig á að yfirstíga stærstu 

hindrunina? Íslensku nefndarkonurnar munu leita til systra til að fá aðstoð við praktíska hluti eins og  

til dæmis að aka þátttakendum á Bifröst. 

Hamraborg 10. Þóra Guðnadóttir, Soroptimistaklúbbi Kópavogs 

Þóra las kveðju frá Katrinu Vestley í Svíþjóð. 

Kópavogsklúbbur sér um  Hamraborgina. Þóra sýndi glærur frá húsakynnunum og hvatti systur til að 

koma í heimsókn og minnti á að allir klúbbar eiga að vera með aðgangslykil.  

Heiðmerkurlundur. Guðrún Edda Björgvinsdóttir soroptimistaklúbbi Bakka- og Selja. 

Soroptimistaklúbbur Íslands fékk úthlutað svæði árið 1980 hjá Skógræktarfélagi Reykjavíkur, sem 

einnig lánaði tæki til gróðursetningar. Verkefnastjórar boðuðu gróðursetningu í einhver ár, en svo 

datt það niður. Gróðursett var árið 2011 í tilefni af 90 ára afmæli Soroptimista, en geta má þess að 

soroptimistasystur í Litháen gróðursettu 90 tré í Vilnius. Soroptimistaklúbbur Bakka- og Selja sáu um 



lundinn í nokkur ár og hafa svo tekið við honum aftur.  

Í maí 2021 kom eldur upp í Heiðmörk og brann hluti af svæði Soroptimista. Nú ætla þær að 

gróðursetja í brunasvæðið sem tilheyrir Soroptimistum og ætti ekki að taka meira en 2-3 ár fyrir 

gróður að ná sér upp aftur. Þær eru búnar að gróðursetja tré 2021 í tilefni af 100 ára afmælinu. Einnig 

gróðursettu þær eitt tré í minningu Vigdísar Einarsdóttur sem fæddist 1921 og átti 100 ára 

fæðingarafmæli 2021. 

Í byrjun sumars ætla Bakka- og Selja systur að snyrta og klippa og etv. mála, en verkefni þeirra lýkur 

með þessu og þá hvetja þær aðra klúbba til að taka við verkefninu.  

Mentorverkefni. Ingibjörg Jónasdóttir Soroptimistaklúbbi Bakka- og Selja. 

Mentorverkefnið kemur frá SIE og nálgast löndin verkefnið á afar mismunandi hátt. Tengiliðirnir 

hittust nokkrum sinnum á fjarfundum og veltu fyrir sér hvernig mætti innleiða verkefnið hér á landi. 

Farið var yfir gögnin sem liggja á vefnum okkar og í Evrópu, en þar eru mörg kennslumyndbönd. 

Markmið og væntingar eru þær að verkefnið sjálft tengist markmiðum Soroptimista. Verkefnið þarf 

að koma að innan, systur þurfa að finna þörfina fyrir það. Einn klúbbur, Hafnarfjörður og Garðabær, 

er byrjaður með eitt Mentorverkefni. 

 

Umræður og atkvæðagreiðsla um skýrslur 

Fulltrúi nr. 6 Austurlandsklúbbi: Ein athugasemd v. skýrslu laganefndar. Þær sendu inn athugasemd 

um að nauðsynlegt væri að gild ástæða þyrfti að vera fyrir því að mæting systra færi fram í 

stafrænum heimi í stað þess að mæta í eigin persónu á fundi.  

Allar skýrslurnar voru bornar upp í einu og samþykktar samhljóða. 

3. Kosningar  

Stjórnarkjör  

26 fulltrúar þurfa að samþykkja atkvæðagreiðsluna. Annars verður kosið í annarri umferð. 

2. varaforseti 1. jan. 2023-31. des 2024:  Sigríður Kristín Gísladóttir. Samþykkt með öllum greiddum 

atkvæðum. 

Gjaldkeri 2023-2024: Erna Stefánsdóttir. Samþykkt með öllum greiddum atkvæðum. 

Atkvæðagreiðsla um tilnefningu verðandi forseta í starf ritara: Herdís Sif Þorvaldsdóttir 2023-2024. 

Samþykkt.  

Aðstoðarverkefnastjóri: Rannveig Thoroddsen. Samþykkt. 

Kosning embættismanna  

Verkefnastjóri 2023-2024: Anna Hugrún Jónasdóttir  

Varaverkefnastjóri 2023  

Sendifulltrúi 2023-2024: Kristín Hermannsdóttir  

Varasendifulltrúi 2023-2024: Hólmfríður Pálsdóttir 

Samþykkt samhljóða í öll þessi störf. 

Fastanefndir  

Útbreiðslunefnd (2) 2023-2024: Mjöll Flosadóttir og María Björk Ingvadóttir 

Laga- og reglugerðarnefnd (1) 2023-2024:Margrét Helgadóttir (1 ár) og Sigríður Hjaltadóttir (2 ár). 

Það vantar lögfræðing í nefndina og mun stjórnin vinna í því að finna lögfræðing. Samþykkt með 

öllum greiddum atkvæðum. 

Fjárhagsnefnd (1) 2023-2024: Kristín S. Björnsdóttir (2 ár) 

Fjárhagsnefnd (1) 2023: Jórunn Th. Viðars 

Samþykkt. 

Aðrar nefndir og embætti  

Sjóðanefnd (1) 2023-2024: Elsa Hákonardóttir 

Sáttanefnd (3) 2023-2024: Signý Þórðardóttir (2 ár) og Ásdís Þórðardóttir (2 ár) og Hafdís 



Heiðarsdóttir (2 ár).  

Samþykkt með öllum greiddum atkvæðum. 

Gerðardómur (2) 2023-2024: Sigríður Þórarinsdóttir og Kristín Einarsdóttir. Samþykkt með öllum 

greiddum atkvæðum. 

Vefstjóri (1) 2023-2024: Margrét Elísabet Hjartardóttir. Samþykkt samhljóða. 

Tækninefnd vefs (1) 2023-2024: Þórunn Hálfdánardóttir. Samþykkt samhljóða. 

Skoðunarmaður reikninga (1) 2023-2024: Helga Guðjónsdóttir. Samþykkt samhljóða. 

Ritnefnd Fregna (klúbbur) 2023-2024  - vantar 

Heiðmerkurlundur (klúbbur) 2023-2024: Árbæjarklúbbur hefur tekið að sér að sjá um lundinn. 

4. Fræðsluerindi  

Ragnhildur Sigurðardóttir: Áskoranir á 21. öld. Svæðisgarðurinn á Snæfellsnesi er kvennaverkefni, en 

nokkrar systur koma að stjórn hans. Nauðsynlegt er að fólk þjappi sér saman og líti inn á við, að fólk 

vinni vel saman og það er skilyrði að 70% af tímanum fari í verkefni. Mannauður, samstaða, 

slagkraftur: að verkefninu kemur fast starfsfólk, fólk í hlutastarfi hjá öðrum svo og sjálfboðaliðar. 

Nauðsynlegt er að velja vel verkefnin sem unnið er að. Ragnhildur sýndi glærur um áherslurnar sem 

eru eftirfarandi: Festa og skipulag er nauðsyn. Forgangsverkefni 2022. Fulltrúaráð svæðisgarðsins 

Snæfellsness 2022. Svæðismörkun Snæfellsness. Markaðssetning ábyrgra matvæla af Snæfellsnesi. 

Fyrirmyndar útivistarstígar á Snæfellsnesi. UNESCO Man & Biosphere á Snæfellsnesi.  

Öll fimm sveitarfélög eru búin að samþykkja að taka þetta upp, þau eru langt komin nú þegar. 

Kynning verður haldin á svæðismarkmiðum 28. maí næstkomandi: Gestastofu Snæfellsness sem er 

opin allt árið, og öðrum verkefnum svæðisgarðsins, svo sem strandhreinsun, sífelluverkefnum, 

viðburðahaldi, samstarfsaðilum, námskeiðahaldi, t.d. hleðslunámskeiði. Fyrir Covid tók gestastofa á 

móti 7 - 9 hundruðum gesta. Núna eru 28 staðir á Snæfellsnesi á forsendum heimamanna. Verkefnið 

snýst um að taka vel á móti gestum og gengur út á að efla atvinnulífið á nesinu.   

Guðríður Þorbjarnardóttir var merk kona af Snæfellsnesi og í dag er verið að búa til atvinnuskapandi 

tækifæri í kringum hana þar.  

Að lokum útskýrði Ragnhildur að svæðisgarður er nýttur á sjálfbæran hátt, en þjóðgarður hefur það 

markmið að varðveita svæðið fyrir komandi kynslóðir.  

 

5. Verkefni núverandi stjórnar starfsárið 2021-2022  

Guðrún Lára: Breyting á starfsárinu frá 1/10 2021-30/12 2022. Verkefnastjóri er orðinn hluti af stjórn 

og situr því stjórnarfundi. Áhersla Guðrúnar er á að Veljum að vaxa, því sterkari sem við erum sem 

manneskjur, því meiri slagkraft höfum við sem Soroptimistar. Við systur verðum sterkari á því að 

standa með okkur sjálfum, hver  með annarri og kynsystrum okkar.  

Skýrsla Sameinuðu Þjóðanna sýnir að ofbeldi gegn konum í Covid hefur aukist, svo 16 daga átakið 

okkar er eitt það mikilvægasta í starfi okkar Soroptimista. Systur um land allt gera vel, og var 

utanríkisráðherra sent bréf með ósk um að sendiráðin erlendis yrðu upplýst með appelsínurauðu á 

meðan á átakinu stóð og fengu systur einnig marga aðila um land allt til að lýsa upp byggingar í sinni 

heimabyggð.  

10. des er alþjóðlegi mannréttindadagurinn, og í ár var áherslan lögð á vinnu gegn ofbeldi á netinu.  

Verkefni sem við styrktum: Sigurhæðum og Kvennaráðgjöfinni voru veitt 16 hundruð þúsund krónur 

hvoru verkefni um sig.  

2024 verður Landssambandið 50 ára og er markmiðið að fjölga systrum um 50 fyrir þann tíma. 

Klúbbar eru hvattir til að setja sér markmið um hvernig verði hægt að framfylgja því fyrir afmælið. Við 

þurfum að gefa fleiri konum tækifæri til að vaxa með okkur.  

Guðrún Lára hvetur systur til að bjóða fram krafta sína til að vinna á vettvangi starfs Soroptimista.  



Gefinn hefur verið meiri tími til að vinna úr öllum athugasemdum sem sendar voru inn vegna 

lagabreytinganna. Nefnd hefur verið skipuð til að vinna úr þeim.  

Víkkum viðhorfin: áhersla var sett á neyð loftslagsflóttakvenna. En svo skall á stríð þannig að það 

þurfti að bregðast við því. Neyðarstyrkur frá okkur var látinn renna í sjóð á vegum SIE sem svo mun 

veita úr sjóðnum. Þar er yfirsýn og þekking á aðstæðum. Hver klúbbur var beðinn um að leggja fram 

100.000 kr. og búið er að senda héðan 2 milljónir í neyðarsjóðinn. 

Áhugavert efni verður lagt inn á vefinn okkar, sem þarf að vera lifandi og áhugaverður.  

Einnig minnti hún á Leiðtoganámskeiðið á Bifröst 26. júlí – 1. ágúst næstkomandi. 

Guðrún Lára þakkaði þeim systrum sem hafa lagt hönd á plóg við að undirbúa fundinn, sérstaklega 

þeim Snæfellssystrum fyrir gott starf. Að lokum minntist hún á þau verkefni sem eftir eru á árinu: 

fundinn sem verður haldinn í Belgíu, Norrænu dagana í Kalmar, 16 daga átakið 25. nóvember til 10. 

desember, en verið sé að undirbúa hvaða áherslur eigi að vera á þessum degi. Við verðum áfram að 

vekja athygli á málstað okkar. 

6. Tillögur um laga- og reglugerðarbreytingar  

Ekki verða lagðar fyrir landssambandsfundinn laga- eða reglugerðarbreytingar eins og til stóð. Á 

fundum stjórnar SIÍ þann 18. og 21. mars síðastliðinn var eftirfarandi tillaga samþykkt: Stjórn SIÍ 

leggur til að skipaður verði vinnuhópur sem hefur það hlutverk að fara yfir allar ábendingar, sem 

borist hafa vegna klúbbalaga, reglugerðar klúbbalaga og reglugerðar landssambandslaga. 

Vinnuhópinn skipi fulltrúar laganefndar og aðrir fagaðilar sem stjórn felur verkefnið. Vinnuhópurinn 

skili af sér í ágúst og boðað verði til auka fulltrúaráðsfundar í haust þar sem lög og reglugerðir verðir 

lagðar fram til samþykktar.  

Margar athugasemdir hafa borist um orðalag og skýrleika, sem vert er að skoða og of viðamikið væri 

að ætla sér að afgreiða þetta allt á landssambandsfundinum.  

Guðrún Lára hefur skipað vinnuhópinn sem á að fara yfir allar athugasemdirnar: hópstjóri er Hafdís 

Karlsdóttir og aðrir meðlimir hópsins eru Þórdís Bjarnadóttir, Erla Svanhvít Árnadóttir, Kristjana 

Björnsdóttir og Ásgerður Kjartansdóttir. Vonast er til að verkinu verði lokið fyrir haustið og að 

vinnushópurinn skili niðurstöðum. 

Hafdís Karlsdóttir sagði frá því hvernig það æxlaðist að hún gekk í Soroptimistaklúbb Kópavogs á 

sínum tíma, aðeins 34 ára gömul. Hafdís sagði að mikil vinna lægi að baki landssambandslögunum og 

að 172 breytingartillögur hefðu borist. Tveir dagar fóru í að fara yfir þær.  Hafdís sagðist ánægð með 

vinnuhópinn, en fleiri yrðu kallaðir til eftir þörfum.  Að lokum sagði Hafdís: „Klárum þetta saman í 

haust“. 

Kristjana Björnsdóttir sagði frá Guðrúnu grasakonu og syni hennar Erlingi FIlippussyni, en smyrsl 

þeirra mæðgina voru mjög áhrifamikil og greru sár mjög vel. Kristjana á sér þá ósk að aldrei myndist 

sár sem ekki gróa í okkar hópi. Tíu systur hefðu lúslesið lagabreytingar og sent inn athugasemdir og 

breytingatillögur, það hafi ekki verið tilgangurinn að vaða yfir neinn, en þær systur á Austurlandi 

væru stoltar af þeirri vinnu sem þær hefðu lagt í að vinna athugasemdirnar. 

7. Mál sem stjórnin leggur fram  

Jóna Viðarsdóttir gjaldkeri SIÍ: Fjárhagsáætlun 2023 hefur verið lögð fram, þar er gert ráð fyrir að 

fjöldi systra verði 638 1. júlí í ár og hefur talan verið aðeins vanáætluð. Áætlunin er lögð fram með 

tapi upp á rúmlega 246 þúsund kr., því staðan er annars góð. Lagt er til að félagsgjöld verði óbreytt og 

ekki þarf að lækka önnur útgjöld sem eru á áætlun. Árgjald verði óbreytt. Útbreiðslunefnd fær 

350.000 kr. og Sigurhæðir, Kvennaráðgjöfin og Stígamót verða áfram styrkþegar. 

Umræður og atkvæðagreiðsla. Gögn hafa verið á vefnum til athugunar. Aðrar tillögur, umræður og 

atkvæðagreiðsla eftir hvern lið. 

Fyrirspurn: Magnea Ragna í Árbæjarklúbbi : Spurði um evrur í fjárhagsáætlun 

Svar: Lausafjárstaðan leyfir að félagsgjöld séu lækkuð, en með því að halda þeim óbreyttum er hægt 



að vinna að fleiri verkefnum.  

Félagsgjöld óbreytt: Samþykkt samhljóða 

Færa 2 miljónir úr rekstrarsjóði yfir í verkefnasjóð: Samþykkt samhljóða 

Fjárhagsáætlun gerir ráð fyrir að auka fjármagn til útbreiðslunefndar um 350.000 kr. Samþykkt 

Fjárhagsáætlun með samþykktum tillögum sbr. hér að ofan - breytingum sem stjórnin gerði sjálf með 

nægum fyrirvara – Samþykkt með öllum greiddum atkvæðum. 

 8. Mál sem borist hafa  

Engin mál hafa borist. 

9. Ákvörðun tekin um næsta landssambandsfund   

Næsti landssambandsfundur verður hjá Soroptimistaklúbbi Suðurlands. Brynhildur Geirsdóttir, 

verkefnastjóri, og Jóna Ingvarsdóttir, formaður, bjóða systrum til Selfoss, þær segjast ætla að vanda 

sig og hafa verið að fylgjast með hér. Suðurlandssystur hlakka til að taka á móti systrum víðs vegar af 

landinu.  

10. Önnur mál  

Jóna formaður Suðurlands klúbbsins nefnd að þann 19. maí næstkomandi ætli klúbburinn að halda 

málþing um Sigurhæðir og að þar verði áhugaverðir fyrirlesarar, m.a. Eliza Reid, forsetafrú sem mun 

ávarpa þingið og Jóhanna Kristín Jónsdóttir, sálfræðingur og EMDR meðferðarfræðingur mun greina 

frá niðurstöðum rannsóknar um áhrif EMDR meðferðarinnar í Sigurhæðum á skjólstæðinga. 

   Arna S.D. Christiansen vildi árétta varðandi nafnalista, að það þarf að fara inn á innri vefinn, skoða 

hvern klúbb, hvernig er hver kona skráð, athuga hvort allar upplýsingar séu réttar áður en félagatalið 

verður gefið út á prenti. 

   Guðrún Erla Björgvinsdóttir vildi vekja athygli á minningarkortunum, ágóðinn fer beint til 

Landssambandsins. 

   Jóna gjaldkeri SIÍ útskýrði nánar varðandi endurgreiddan ferðakostnað. Á heimasíðu er eyðublað, 

það á að smella á krækjuna og fylla út eyðublaðið og senda það rafrænt. 

   Hulda Skúladóttir benti á að hægt væri að prenta út nafnalista og láta ganga á félagsfundi og láta 

systur yfirfæra og leiðrétta. 

   Rannveig Thoroddsen upplýsti að það verði rútur til og frá flugvelli til Kalmar fyrir þær systur sem 

ætla á Norræna daga í haust. Nefndi hún einnig að hún hafi verið mjög hrifin af gulu og bláu 

slaufunum sem skreyttu staura á leið systra til Ólafsvíkur. 

Happdrættismiðasalan gekk mjög vel og seldust allir miðar upp. 

Á dagskrá sunnudagsins eru áhugaverðar léttar göngur með staðarleiðsögn, en Ragnhildur 

Sigurðardóttir leiðir hópinn. 

Landssambandsfundinum lauk með embættismannafundum frá 16:00-17:00 og Sigríður Aadnegard 

fór yfir skipulagningu þeirra. 

11. Forseti hefur orðið  

Guðrún Lára og Jóna kölluðu upp systur sem eru að ljúka sínum embættisferli um áramótin og voru 

þeim færðir glærir Iittala kertastjakar í þakklætisskyni.  

Forsetakeðja var afhent verðandi forseta, Sigrúnu Þorbjörnsdóttur, sem tók til máls. Hún sagðist vilja  

horfa út á við, og sagði að við eigum að vera stoltar af því að taka þátt í starfi klúbba og sambandsins. 

Stoltar af styrktarverkefnum, stoltar af okkar verkum. Horfum á árangurinn af Roðagyllum heiminn, 

þegar byggingar eru lýstar upp um allt land. Í svona stórum hópi systra getur ýmislegt komið upp á, 

þær geta veikst, geta lent í kynbundnu ofbeldi eins og aðrar konur, geta lent í kulnun, veikindi komið 

upp á og þá skiptir máli systraþelið og systrasamstaðan. 



Snæfellssystur sem skipulögðu og héldu utan um framkvæmd fundarins voru kallaðar upp. Þær hlutu 

standandi lófatak, og var farið með ferfalt húrrahróp. 

Guðrún Lára vildi þakka öllum sem komu að skipulagi fyrir ómælda vinnu, fallega umgjörð, 

fundarstjóra fyrir röggsama fundarstjórnun, fundarriturum og öllum sem fundinn sátu.  Hún sagði að 

við værum að komast í gang eftir erfiða tíma, og það geti tíma. Frábært sé að njóta systra með mikla 

reynslu og þekkingu sem geta miðlað til hinna, - „við getum notið samveru eins og áður. Getum horft 

yfir þau verk sem liggja eftir okkur, höfum gaman saman. Hvert sem litið er má finna styrkleika systra 

sem birtast okkur, við höfum verið lausnamiðaðar á þessum árum sem hafa sett okkur mörk. Búum 

vel að eiga systur sem búa yfir leiðtogahæfni, við erum allar sigurvegarar, allir Soroptimistar. Settu 

sjálfa þig í efsta sæti og veldu að vaxa“. Að lokum þakkaði Guðrún Lára öllum sem voru hér í dag.  

Fundi slitið  

Kaffihlé kl.10:00-10:20. - Hádegishlé kl.12:00-13:00. - Embættismannafundir kl.16:00-17:00 

 

Fundarritarar voru: 

Elísabet Valtýsdóttir og Ingibjörg Stefánsdóttir frá Soroptimistaklúbbi Suðurlands 


